
(ಕಲಧೌತ(ರಜತ)ಸಭಾಪತೀಶ್ವರ ಶಿವಸ್ತವಃ 3)
ಶ್ರೀಸ್ಕಂದಃ -
ಪಶ್ಚಾತ್ಸಭಾಯಾಂ ರಜತಕಲ್ಪಿತಾಯಾಂ ಮಹೇಶ್ವರಃ .
ನೃತ್ಯತ್ಯಂಬಾ ಮುಖಂ ವೀಕ್ಷ್ಯ ಗಣವೃಂದಸಮನ್ವಿತಃ .. 46..
- -

ನೃತ್ಯಂತಂ ಹರಿಭೂಷಣಂ ವಿಧಿಶಿರೋವೃಂದಾಲಿಮಾಲಾಲಸ-

ದ್ವಾಮಾಂಗಾಕೃತಿಸತ್ಸ್ತ್ರಿಯಾಯುತಪದೇ ಕೇಯೂರಶಿಂಜತ್ಸ್ವನಂ .

ಕಟ್ಯಾಂ ಸಾಮಜಚರ್ಮವಸ್ತ್ರಕಲಿತಂ ನೃತ್ಯಂತಮಾಶಾವಸಂ
ಬದ್ಧಾರ್ಧಾಂಗಕಲೇನ ಬಾಲಕಲಿತೋತ್ತಂಸಾನ್ವಿತಾಂಸಾ ವಯಂ ..

ನೃತ್ಯಂತಂ ಕಲಧೌತಸಾರಸದಸಿ ಧ್ಯಾಯಾಮಿ ನೃತ್ತೋನ್ಮುಖಂ .. 47..

ವಾಗ್ಗುಂಭಾನ್ವಿವಿಧಾನಕೃತ್ರಿಮಮಯಾನಂಭೋಜಜಾತೇ ವದ-

ತ್ಯಾನಂದಾಂಬುಧಿಮಗ್ನಚೇತಸಿ ಪರೇ ಗೋವಿಂದಪೂಜ್ಯೇ ಹರೇ .

ಮಂದಂ ಮಂದಮರಂದಪಾಭಿರಖಿಲೇ ವೃಂದಾರಕಾಣಾಂಗಣೇ
ನೃತ್ಯಂತಂ ಕಲಧೌತಸಾರಸದಸಿ ಧ್ಯಾಯಾಮಿ ನೃತ್ತೋನ್ಮುಖಂ .. 48..

ಯಸ್ಮಿನ್ ನೃತ್ಯತಿ ಜಂಗಮಾಚರಮಿದಂ ವಿಶ್ವಂ ನರೀನೃತ್ಯತಿ
ಯಸ್ಮಾದ್ಭಿನ್ನತಯಾ ನಕಿಂಚಿದಪಿ ವೈ ವಕ್ತುಂ ನಶಕ್ಯಂ ಬುಧೈಃ .
ತಾದೃಶಂ ನಟನಾರ್ಭಟೀಕೃತರುಚಿಂ ಭೂಷಾಹಿಶೇಷೋಜ್ವಲಂ
ನೃತ್ಯಂತಂ ಕಲಧೌತಸಾರಸದಸಿ ಧ್ಯಾಯಾಮಿ ಶಂಭೋಃ ಪದಂ .. 49..

ಚೇತಸ್ತ್ವಂ ಭಜಯದ್ಗತೋ ನ ಪುನರಾವೃತ್ತಿಂ ಭಜೇನ್ಮಾನವೋ
ಯಸ್ಮಾಚ್ಚಿತ್ರತರಂ ನ ಕಿಂಚಿದಧಿಕಂ ತತ್ತಾದೃಶಂತಾಂಡವಂ .

ಕುರ್ವಂತಂ ಕರುಣಾಂಬುಧಿಂ ತ್ರಿಣಯನಂ ಶ್ರೀಕಾಲಕೂಟೋಜ್ವಲಂ
ನೃತ್ಯಂತಂ ಕಲಧೌತಸಾರಸದಸಿ ಧ್ಯಾಯಾಮಿ ಶಂಭೋಃ ಪದಂ .. 50..

ಯಸ್ಮಿನ್ಭ್ರಾಮ್ಯತಿ ಬಂಭ್ರಮೀತಿ ಸಕಲಂ ವಿಶ್ವಶ್ಚಾರಾದ್ಯಾತ್ಮಕಂ
ಯಸ್ಮಿನ್ನುತ್ಪ್ಲುತಿಮಾಚರತ್ಯವಿಕಲಂ ಬ್ರಹ್ಮಾಂಡಮುದ್ಭಿಯತೇ .

ಯದ್ಭಾಸಾ ಪ್ರವಿಭಾಂತಿ ಭಾಸ್ಕರನಿಶಾನಾಥಾದಯಸ್ಸಂತತಂ
ನೃತ್ಯಂತಂ ಕಲಧೌತಸಾರಸದಸಿ ಧ್ಯಾಯಾಮಿ ಶಂಭೋಃ ಪದಂ .. 51..

ಯಸ್ಮಿನ್ನಾಪತಿತೇ ನ ಶರ್ಮ ಲಭತೇ ಕೂರ್ಮೋಽಪಿ ಭಗ್ನಸ್ಥಿಕೋ
ನೃತ್ತಾಯಾಸವಿನಿರ್ಗತೋರುನಯನಶ್ರೋತ್ರೋತ್ಥಫೂತ್ಕಾರಕಃ .
ಸಾಂಗಾ ಸಾ ಶ್ರುತಿರಿತ್ಯುಪೇಂದ್ರಸದೃಶಾಸ್ತಸ್ಯಾಶ್ರಯಾಜ್ಜೀವಿನಃ .. 52..
ಯಸ್ಯ ಸ್ವೇದಜಲಂ ಮಹೋದಧಿರಪಿ ಪ್ರೋದ್ಯನ್ಮಣೀನಾಂ ಗಣೋ
ರೌಪ್ಯಾದ್ರೌ ಕಲಧೌತಸಾರಸದಸಿ ಶ್ರೀನೀಲಕಂಠಂ ಭಜೇ .. 53..

ಏವಂ ಸ ನೃತ್ಯತೀಶಾನಃ ಕೈಲಾಸಕಲಧೌತಜೇ .

ಸದಸಿ ಸ್ವೈರಮಂಬಾಯಾಃ ಪುರತಶ್ಶಶಿಶೇಖರಃ .. 54..
..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸಸಭಾಸು ನೃತ್ತವರ್ಣನಂ 3 -

ಕಲಧೌತ(ರಜತ)ಸಭಾಪತೀಶ್ವರ ಶಿವಸ್ತವಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 33 - ಸಭಾಸು
ನೃತ್ತವರ್ಣನಂ . 46-54..

- .. shrIshivarahasyam . mAheshvarAkhyaH prathamAMshaH . adhyAyaH 33 - sabhAsu

nRRittavarNanam . 46-54..

Notes:

Skanda ಸ್ಕಂದ renders a eulogising prayer to Śiva ಶಿವ (the Sabhāpati ಸಭಾಪತಿ) at
Kailāsa ಕೈಲಾಸ, where He conducts His Dance Divine in the Rajatasabhā ರಜತಸಭಾ
(Silver Assembly) - which is one of the four constituent sabhā-s ಸಭಾಸು (assemblies),

and is located in the Western quarter.

